
Republika e Kosovës
Republika Kosova-Republic of Kosovo
Qeveria - Vlada - Government 
Ministria e Infrastrukturës

Ministarstvo  Infrastrukture - Ministry of  Infrastructure
Ministri i Infrastrukturës, në mbështetje të nenit 93 (4) të Kushtetutës së Republikës së Kosovës, në pajtim me nenin 8 paragrafi 1.2, dha nenet 10, 22, 23, 92 e 93  të Ligjit nr. 04/L-063 për hekurudhat e Kosovës, nenin 38, paragrafin 6, të Rregullores së Punës së Qeverisë Nr. 09/2011 dhe nenin 8, paragrafi 1.4 të Rregullores nr. 02/2011 për fushat e përgjegjësisë administrative të Zyrës së Kryeministrit dhe ministrive, nxjerr:
UDHËZIM ADMINISTRATIV Nr. 02/2012

PËR LICENCIMIN E OPERATORËVE TË TRANSPORTIT  HEKURUDHORË
Neni 1

Qëllimi

Me këtë udhëzim përcaktohen kushtet, kriteret dhe procedurat për lëshimin, pezullimin dhe revokimin e licencës për ndërmarrjet hekurudhore të cilat ushtrojnë veprimtarinë e shërbimeve të transportit hekurudhorë në Kosovë.

Neni 2

Fusha e zbatimit

1. Autoriteti Rregullativ i Hekurudhave (ARH) është organ përgjegjës për licencimin e  ndërmarrjeve hekurudhore të cilat ushtrojnë veprimtarinë e shërbimeve të transportit hekurudhorë në Kosovë.
2. ARH lëshon licencat për ndërmarrjet hekurudhore në mënyrë transparente dhe jo-diskriminuese, jo më vonë se tre muaj pas pranimit të kërkesës.

Neni 3

Llojet e licencave vendore

1. ARH lëshon këto lloje të licencave për operim të transportit hekurudhorë në Kosovë:

1.1.  Licencat për shërbime hekurudhore të udhëtareve  (Licenca A)

1.2.  Licenca për shërbime hekurudhore të mallrave  (Licenca B)

1.3.  Licenca për shërbime të kombinuara hekurudhore të udhëtareve dhe mallrave    (Licenca C=A+B) dhe

1.4.  Licenca për mirëmbajtjen e mjeteve lëvizëse hekurudhore (Licenca D)

Neni 4

Licencat Evropiane

1. Licencat e vlefshme të lëshuara për operim hekurudhorë nga ndonjë organ licencues i Bashkimit Evropian do të konsiderohen të vlefshme në Kosovë në qoftë se janë në përputhje me legjislacionin e Kosovës.

2. Pas pranimit për shqyrtim të licencës Evropiane për operim hekurudhor,, ARH e njofton mbajtësin e licencës brenda tridhjetë (30) ditëve  nëse licenca është në përputhje me legjislacionin e Kosovës.

Neni 5

Licencat e SEETO-s

1. Licencat e vlefshme, të lëshuara nga organi licencues pjesëmarrës në SEETO, nënshkrues të Marrëveshjes së Komunitetit të Transportit, të cilat kanë të bëjnë me operim hekurudhorë  konsiderohen të vlefshme në Kosovë, nëse ato janë në përputhje me legjislacionin e Kosovës dhe Ministria ka apo arrin marrëveshje me ministrin përkatëse të atij vendi për njohjen reciproke të licencave të lëshuara për operim në transportin hekurudhorë.

2. Pas pranimit të licencës  për shqyrtim, ARH e njofton mbajtësin e licencës dhe Ministrin brenda tridhjetë (30) ditësh nëse licenca është në përputhje me legjislacionin e Kosovës.
Neni 6

Licencat tjera të huaja

1. Licencat e vlefshme, të lëshuara nga ndonjë organ licencues i huaj për operim hekurudhorë, konsiderohen të vlefshme në Kosovë në qoftë se janë në përputhje me legjislacionin e Kosovës dhe Ministria ka ose arrin marrëveshje me ministrin përkatëse të atij vendi për njohje te licencave.

2. Pas pranimit të licencës  për shqyrtim, ARH e njofton mbajtësin e licencës dhe Ministrin, brenda gjashtëdhjetë (60) ditëve, nëse licenca është në përputhje me legjislacionin e Kosovës.

Neni 7

Ndryshimi i licencës

1. Për të gjitha ndryshimet e bëra nga kushtet dhe kriteret në bazë të cilave operatori i transportit hekurudhorë ka fituar licencën duhet të kërkohet pëlqimi nga ARH . 

2. ARH në afat prej tridhjetë (30) ditësh merr vendim dhe me të njëjtin e informon parashtruesin e kërkesës.
Neni 8

Refuzimi i kërkesës për licencim

1. Kërkesa për marrjen e licencës për operim të transportit hekurudhorë refuzohet kur:

1.1 Operatori nuk i plotëson kriteret dhe kushtet e përcaktuara për licencim të parapara me Ligjin nr. 04/L-063 për Hekurudhat e Kosovës dhe me këtë Udhëzim Administrativ;

1.2. Aplikuesi ka paraqitur informacione jo të vërteta në lidhje me të dhënat e kërkuara për   marrjen e licencës;

1.3. Kërkon të ripërtërijë licencën dhe nuk i plotëson kushtet. 

Neni 9

Pezullimi i licencës

1. ARH mund të pezulloje licencën në rastet kur:

     1.1. Kjo kërkohet me vendim të gjykatës, deri në marrjen e vendimit përfundimtar;

     1.2. Kur  vlerësohet se ka shkelje të legjislacionit në fuqi të cilat e rregullojnë sektorin e       transportit hekurudhorë;

2. Inicimin e procedurës për pezullimin e licencës e bën ARH.

3. ARH brenda afatit prej tri (3) ditë emëron komisionin i cili do të shqyrton propozimin për pezullimin e licencës. 

4. Nëse vërtetohet se kërkesa për pezullim është e bazuar dhe vërtetohet se operatori është përgjegjës, komisioni mund të merr masa deri në propozim për pezullim te licencës.

5. Pezullimi zgjat deri në verifikimin dhe vendimin përfundimtar.

Neni 10

Pavlefshmëria dhe zëvendësimi i licencës

1. Licenca është e pavlefshme për operim në transportin hekurudhorë kur:

1.1. Falimenton ose likuidohet operatori;

1.2. Ka përfunduar afati i vlefshmërisë;

1.3. Në të janë bërë të palexueshme ose mungojnë :

1.3.1. Emri i operatorit dhe adresa e selisë,

1.3.2. Nënshkrimi i autoritetit kompetent dhe vula përkatëse,

1.3.3. Data e fillimit dhe/apo e mbarimit të periudhës së vlefshmërisë.

1.4. Zëvendësimi i licencës bëhet me kërkesë të operatorit për rastet kur deklarohet e humbur, e vjedhur, e shkatërruar ose ka humbur vlefshmërinë sipas nënparagrafit 1.3 të këtij neni.

1.5. Operatori që kërkon zëvendësimin e licencës sipas nënparagrafit 1.4 të këtij neni, i cili e  ndryshon emrin, apo të dhënat tjera, të vërtetuar me vendim gjykate, certifikatë të biznesit dhe certifikatë tatimore, për vazhdimin e veprimtarisë deri në kryerjen e verifikimit të nevojshëm, 

 i jepet një autorizim i përkohshëm me afat një (1) mujor.

1.6. Pas kryerjes së verifikimit, lëshohet licenca zëvendësuese me të njëjtën përmbajtje, por me numër tjetër të identifikimit, ndërsa licenca e vjetër ruhet në arkivin përkatës.    

Neni 11

Revokimi i licencës

1. Licenca për operim në transportin hekurudhor revokohet në rastet  kur:

1.1. Operatori  nuk i plotëson  kriteret për licencim të parapara me legjislacionin ne fuqi për sektorin hekurudhorë

1.1.1. Kur operatori nuk i plotëson kriterin e besueshmërisë  financiare, atij i jepet deri dy (2) muaj kohë për plotësim.

1.1.2. Kur operatori  nuk i plotëson kriterin e kompetencës profesionale, atij i jepet deri dy (2)  muaj kohë, për zëvendësimin dhe emërimin e personave të tjerë.

1.2. Kërkohet nga poseduesi i saj;

1.3. Poseduesi i licencës nuk respekton legjislacionin në fuqi që rregullojnë sferën e transportit hekurudhorë;

1.4. Operatori  e transferon licencën tek një operator tjetër;

1.5. Dëshmohet se operatori ka paraqitur informacion jo të saktë ose të falsifikuar në lidhje me të dhënat e kërkuara për marrjen e licencës.
Neni 12

Tarifat e licencimit

Lëshimi i licencave është falas gjatë pesë viteve të para, pas hyrjes në fuqi të këtij Udhëzimi Administrativ. 

                                                             
Neni 13

                             Procedura  forma  dhe  dokumentet për aplikim

Procedurat për dhënien e licencës, të gjitha format dhe dokumentet e nevojshme, do të publikohen në faqen e internetit të ARH-së, në gjuhen shqipe, angleze dhe serbe, dy muaj pas hyrjes në fuqi të këtij Udhëzimi Administrativ.

Neni 14

Publikimi i licencave

Licencat e lëshuara do të publikohen në faqen e internetit të ARH-së. 

Neni 15

Hyrja në fuqi

Ky Udhëzim Administrativ hynë në fuqi ditën e nënshkrimit nga Ministri i Infrastrukturës.

Ministria e Infrastrukturës, 

     Datë: 7 maj 2012   
                                                                                                              Fehmi Mujota,

                             _____________________

                                         

                                       Ministër i Infrastrukturës

